
«Вөҗдан иреге турында һәм дини берләшмәләр турында» 
Татарстан Республикасы Законына үзгәрешләр кертү хакында» 
Татарстан Республикасы законы проектына
АҢЛАТМА

«Вөҗдан иреге турында һәм дини берләшмәләр турында» Татарстан Республикасы Законына үзгәрешләр кертү хакында» Татарстан Республикасы законы проекты 2026 елның 3 мартыннан үз көченә кергән «Россия Федерациясенең аерым закон актларына үзгәрешләр кертү турында» 2026 елның 20 февралендәге   30-ФЗ номерлы Федераль законга (алга таба – 30-ФЗ номерлы Федераль закон) туры китерү максатларында эшләнде. 
30-ФЗ номерлы Федераль закон белән «Вөҗдан иреге турында һәм дини берләшмәләр турында» 1997 елның 26 сентябрендәге 125-ФЗ номерлы Федераль законга терминологияне Россия Федерациясе Граждан кодексы нигезләмәләренә туры китерүгә юнәлдерелгән үзгәрешләр кертелә. 
Шулай итеп, аерым алганда, Граждан кодексында билгеләнгәнчә, гомуми кагыйдә буенча коммерциягә карамаган оешмаларның  эшкуарлык эшчәнлеге белән түгел, ә керем китерә торган эшчәнлек башкарырга хокукын игтибарга алып, «эшкуарлык эшчәнлеге» термины  «керем китерә торган эшчәнлек» термины белән алмамаштырыла. Шулай ук коммерциягә карамаган оешмаларның  гамәлгә кую документлары турында нигезләмәләр төгәлләштерелә.  
Шуңа бәйле рәвештә «Вөҗдан иреге турында һәм дини берләшмәләр турында» 1999 елның 14 июлендәге 2279 номерлы Татарстан Республикасы законында «Вөҗдан иреге турында һәм дини берләшмәләр турында» 1997 елның 26 сентябрендәге 125-ФЗ номерлы Федераль закондагы кебек үк нигезләмәләр булганга республика Законына тиешле үзгәрешләр кертергә кирәк.


